
ASUNTO: DOCUMENTACIÓN RELATIVA Á TRANSPARENCIA DA DEPUTACIÓN 

PROVINCIAL 

As asistencias técnicas cos concellos da provincia, dependentes da sección de Xestión 

Ambiental, son as que se mencionan a continuación: 

1. ASISTENCIA TÉCNICA E COOPERACIÓN COS CONCELLOS EN LABORES 

DE MANTEMENTO E CONSERVACIÓN DE ZONAS VERDES:  

Estes asistencia relativa ao mantemento e conservación de zonas verdes para os 

Concellos consisten na realización de diferentes prácticas de silvicultura que se 

poden encadrar nos seguintes tipos de actuacións: 

 Acondicionamento do terreo: aporte de terra vexetal no caso de ser necesario, 

aireación, encalado, fertilización… 

 Coidados/labores culturais: nos que se inclúen actividades como as regas, 

control de maleza, podas, degallas,  

 Repoboacións: mediante plantacións ou sementeiras. 

 Tratamentos fitosanitarios: Nos que se inclúen as actividades relacionadas co 

control de pragas e enfermidades… 

A maiores, ofrécese ós Concellos a posibilidade de que se lles asesore 

tecnicamente, mediante a elaboración de informes sobre: 

 Realización de novas plantacións, reposición de marras e sementeiras de 

especies pratenses (como por exemplo o céspede) nos parques e xardíns: nas 

que se incluirán a xustificación da elección das especies, os marcos de 

plantación, os métodos de execución… 

 Elaborar procedementos de actuación para a realización de labores culturais ou 

de aplicación de tratamentos fitosanitarios.  

 Revisión ou redacción de proxectos relativo a mellora e mantemento de zonas 

verdes. 

As actuacións realizadas a concellos este ano, son as que se describen a 

continuación: 

Concellos Tipo de actuación 

Pobra de Trives Podas 

Teixeira,  Podas 

Castrelo de Miño Podas 

Monterrei  Podas e roza 

Cartelle Sementeira de céspede 

Manzaneda Informe técnico 

Muíños Roza  

Esgos Degallar pistas, Roza  

Celanova  Roza  

Sandiás Informe feito 

Ourense Roza  

Castrelo de Miño Poda 

Sarreaus Corta árbores 

Baños de Molgas Corta árbores 

Cenlle Roza  

Nogueira de Ramuín Roza e corta de árbores 

 

2. ASISTENCIA TÉCNICA PARA A “CREACIÓN, ESTABLECEMENTO E 

MANTEMENTO DA REDE DE MUNICIPIOS OURENSÁNS CARA Á 

SOSTIBILIDADE” 

 Esta asistencia está baseada na realización deste proxecto provincial que ten como 

obxectivo principal promover, a través do desenvolvemento de accións concretas, 

unha mellora e optimización da xestión local, definindo proxectos viables e 

reconciliando os aspectos ambientais, sociais e económicos das actividades 

humanas, todo elo baixo a amparo da participación activa da cidadanía. 

 A rede de municipios Ourensáns cara á sostibilidade está formada por todos aqueles 

municipios que avoguen polo desenvolvemento sostible na provincia de Ourense. E 

pretende ser o punto de encontro para a realización de accións comúns a nivel 

provincial e municipal, así como para favorecer a cooperación intermunicipal e o 

intercambio de información e experiencias, creando un espazo para a reflexión e o 

diálogo aberto entre tódolos axentes interesados no devandito desenvolvemento 

provincial sostible (técnicos, representantes políticos, sociedade, asociacións…).  

 Entres os principais obxectivos da rede, están os seguintes: 

 Facilitar o desenvolvemento económico, medio ambiental e social da 

provincia de Ourense, baixo criterios de sostibilidade 

 Facer da A21 provincial- intermunicipal o punto de encontro de tódolos 

proxectos que se desenvolven dende o organismo provincial 

 Facer das Axendas 21 locais, manuais de xestión técnica que orienten ós 

políticos da provincia na toma de decisións 

 Promover actividades de comunicación e participación que faciliten a 

implicación dos ourensáns no proxecto 

Na actualidade, os concellos adheridos a rede de municipios ourensáns cara á 

sostibilidade: Baltar, O Barco de Valdeorras, A Bola, O Carballiño, Cartelle, 

Celanova, Gomesende, A Gudiña, A Merca, Pontedeva, Porqueira, Quintela de 

Leirado, Rairiz de Veiga, Ramirás, Sandiás, Sarreaus, Trasmiras, Verea e Xinzo de 

Limia.  

